
Á fíggjarætlanini 2012, 
sum Tórshavnar býráð 
samtykti hóskvøldið, er 
játtanin til barnaans­
ingina ikki skerd. 

Játtaðar eru útivið 
140 mió kr, og í teim­
um eru eisini tær 700 
krónurnar pr. barn, sum 
uppskot upprunaliga 
var um at spara, sigur 
formaðurin í menta­
málanevndini Jógvan 
Arge.

Fíggjarætlanin varð 
samtykt við teimum 
átta atkvøðunum hjá 
býráðssamgonguni , 
meðan minnilutin ikki 
greiddi atkvøðu.

Barnaansingingin 
er kostnaðarmesta ein­
staka málsøki á fíggjar­
ætlanini hjá Tórshavnar 
kommuni. Hon fevnir 
um slakar 140 mió kr av 
teimum góðu 500 mió 
krónunum, sum fara 
til rakstur av komm­
ununi.

Barnaansingin um­
fatar á leið 40 stovnar 
sum vøggustovur, barn­
agarðar, frítíðarskúlar 
og stovnar til annað 
ungdómsvirksemi. 

Skattaprosentið í 
Havn er ásett til tað 
sama sum seinastu 
árini, 20,75. Barnafrá­
drátturin er eisini tann 
sami, 5.500 krónur fyri 
barnið.

Í árinum miðar Tórs­
havnar kommuna eftir 
at fremja íløgur fyri 
slakar 140 mió krónur. 
Størsta einstaka íløgan 
er slakar 40 mió krónur, 
sum er seinasta rata í 
Boðanesheimið, sum 
verður liðugt í 2012.

Aðrar størri íløgur 
eru í dagføring av skúl­
um 13 mió, brúgv um 
Sandá 10 mió, musikk­
skúli 8 mió, svimjihøll 
5 mió, oyggjaleikir/
golfvøllur 5 mió, ymisk 
fríðkan 5 mió, fyrireik­
ing av framtíðarætlan 
fyri Skálatrøð 4 mió, 
Tórsvøllur 4 mió, Høllin 
á Hálsi 2,5 mió og Ítrótt­
arhøllin í Kollafirði 2,3 
mió. 1 mió er játtað til 
súkklubreytir, 1 mió til 
teknikkhús á Tórsbreyt, 
0,5 mió til ferðslutrygd­
arátak við skúlan í Koll­
afirði og haraftrat eru 
ymsar aðrar smærri 
íløgur.

Tórshavnar havn 
væntar at gera íløgur 
fyri einar 20 mió kr.

 

Randi Jacobsen

Øll tey, sum búgva upp at 
Kongaminninum í Havn, 
hava skrivað undir eitt mót­
mælisskriv, sum er sent bæði 
andstøðu og samgongu í bý­
ráðnum.

Grannarnir krevja, at ætl­
anin verður steðgað í stund­
ini, tey eru ikki hoyrd og 
krevja at fáa ávirkan.

Kommunan ætlar at gera 
gøtur og seta benkur upp og 
lata økið upp fyri almenning­
inum.

Tað merkir eisini, at seyð­

ur og gæs, sum  ganga har, 
mugu tkast av.

Óspilt øki
– Sum er, er hesin blettur eitt 
so vakurt og óspilt øki, her 
ganga seyðir og gæs, spæl­
andi børn summar og vetur 
og so ikki at forgloyma øll 
tey ovfarnu ferðafólkini, ið 
serliga um summarið leita 
sær niðan higar at njóta 
eina friðsæla løtu, alt meðan 
myndartolini hava verið 
dúgliga nýtt, skriva grannar­
nir, sum halda ætlanina vera 
illa umhugsaða.

Málið hjá kommununi er 
at gera økið opið fyri almenn­
inginum. Har verða gjørdar 
gøtur og tvey bor og benkur 
verða sett upp. Maðurin, sum 
hevur seyð og gøs á økinum 
hevur fingið eitt annað øki í 
boði, men nakað av djóralívi 
verður framvegis við Konga­
minnið.

Hesa ætlan hevur komm­
unan leingi havt, tí talan er 
um eitt kommunalt fríøki.

Ímóti gøtum við Kongaminnið

Í starvsvenjing í Havn

Barna­
ansing 
ikki skerd 

Grønt ljós í Kollafirði

Tónleikur Grannarnir hjá Kongaminninum í 
Havn eru í øðini inn á Tórshavnar býráð, sum 
ætlar at gera gøtur og seta benkur har

Barbara Gaard og Gunnvá 
Enni, Praktikantar
 
Vit hava verið ein lítlan túr 
uppi í Matas, og har tosaðu 
vit við ein praktikant úr 
Tvøroyrar skúla, Jensa 
Nielsen, og har greiddi hon 
okkum frá, hvussu tað var 
at vera praktikantur í Mat­
as.

Jensa fór í Matas, tí at 
hon var ikki sloppin inn 
narka aðrastaðni, har hon 
hevði søkt. 

Tað sum kanska lokkaði 
hana at velja Matas var, at 
henni dámar væl smink­
ur, parfumur og gongur 
høgt uppí at røkja húð og 
gera hár. Og samstundis 
dámar henni væl at smyrja 
øðrum. 

Starvsfólkini í matas 
hava tikið rættiliga væl 
ímóti henni, og henni dám­
ar tey væl. Tað sum henni 
dámar væl er, at tey eru glað 
og eisini góð við hana. 

Hon arbeiðir frá klokkan 
10 til 17.

Í Hoyvík, stendur mjólk­

arvirkið MBM. Og í hesum 
døgum er ein starvsnæm­
ingur úr Tvøroyrarskúla. 
Mirjam Kambsskarð, er í 
starvsvenjing hjá MBM.

Henni dámar væl at 
vera har, fólkini ið starvast 
á MBM eru fitt, stuttlig 
og nokkso kul, letur úr 
Mirjam. 

Fyrstu ferð Mirjam 
skuldi møta fólkinum, var 
hon rættiliga spent, og fólk­
ini vóru blíð við hana og 
tóku væl í móti henni, tey 

vístu henni runt á virki­
num.Hon hevur pakkað 
súrróma, jogurt og hevur 
sæð, hvussu súrrómi verður 
gjørdur. 

Tað sum henni dámar 
væl er, at hon fær ókeypis 
jogurt, og hvønn mánadag 
fer mjólkarbilurin, runt 
onkustaðni í Føroyum, hetta 
sleppur Mirjam at royna 
mánadagin. 

Hon hevur lært tað, at 
man skal vera reinur tá man 
fer  inn á virkið, og hava 

reinar hendur, tá man fer 
inná virkið. 

Mjólkavirkið ger 10-
32.000 litrar av mjólk um 
dagin, og hetta er alt eftir, 
hvussu nógv verður selt. 

Tey sum arbeiða í fram­
leiðlsurúminum hava 
eina útbúgving, ið kallast 
mejeristar, og har læra tey 
um bakteriur o. a. 

Vit í Føroyum kunnu 
vænta at síggja nýggir 
pakkningar, á nøkrum vør­
um hjá MBM. Mirjam ar­

beiðir frá klokkan 8.00 um 
morginin, og tað er ymiskt, 
nær hon er liðug. 

Barbara Gaard og 
Gunnvá Enni fingu eitt 
deiligt prát við ein av 
starvsfólkinum 

Mirjam sigur við okkum, 
at hon ikki væntar at 
síggja seg sjálva á einum 
mjólkavirkið, tá hon verður 
eldri.

Gøtan er greið at fara undir at gera øll høli í 
Ítróttarhøllini í Kollafirði liðug. 

Tórshavnar býráð hevur tilsamans játtað 3 
mió kr til endamálið. Á býráðsfundi hóskvøld­
ið varð eisini samtykt at fara undir tað ítøkiliga 
fyrireikingararbeiðið til liðuggerðina. 

Tórshavnar kommuna eigur høllina í Kolla­
firði. Felagið Hallarstuðlar í Kollafirði stóð fyri 
byggingini á sinni vegna kommununa. 

Hallarstuðlar og kommunan fara eisini í felag 
at standa fyri liðuggerðini eftir sama leisti við eini 

bygginevnd. 
Talan er um hølini í hæddunum omanfyri 

inngongdina í høllina. Har eru tvær hæddir, sum 
ikki eru innrættaðar. Tað verður gjørt nú, og høl­
ini verða skipað soleiðis, at tey kunna brúkast til 
ymisk endamál. 

– Tað er upp á høgu tíð, at vit eru komin higar 
til í hallarmálinum í Kollafirði, sum hevur eina 
rættiliga langa søgu, sigur Jógvan Arge, formaður 
í mentamálanevnd Tórshavnar Býráðs. 

Ætlanin hjá býráðnum í Havn er at gera eina 
gøtuskipankring Kongaminni. Men tað vilja grnnarnirikki

Mirjam Kambsskarð er í starvsvenjing hjá MBM í Hoyvík, og Jensa Nielsen er í starvsvenjing hjá Matas í SMS í Havn


